Ra 4, Te Whanautanga o to tatou Ariki — Raapa/Wenerei i te ahiahi

He Karakia mo nga Raapa/Wenerei o te "Wi noa iho”, o ia ra ranei o te wi o
te Whanautanga

I haere mai te Kupu ki tona kainga ake, a, kthai tona iwi ake i mohio
ki a ia. Tena ko te hunga i manako ki a ia, i whakapono ki tona ingoa,
i hoatu e ia te mana ki a meinga ratou hei tamariki ma te Atua.

Hoani 1.11-12

E te Atua kai hanga i nga mea katoa

Nau i hanga matou kia rite ki tou te ahua

I tonoa mai e koe tau tama

Hei whakaora i a matou e taka nei ki te he

Mau anake ka ora matou e taurimatia nei

I roto i td matou tamarikitanga

I mea koe, no te pénei te rangatiratanga o te rangi.
I whai wahi ai matou i roto i a koe. Amine.

Te Kupu a te Atua

Etahi o eénei Waiata a Rawiri, ko ratou e whakarite ana i te Maramataka o te
tau ranei, a, ka mutu ia waiata, ia waiata, 1 nga ra katoa o te tau, na, ko
tenei,

Kororia ki . ..

Te Wiki tuatahi, me nga Ratapu o te Whanautanga, Waiata 110

1 I mea a Thowa ki toku Ariki, ®
“Hei toku matau koe noho ai,
kia meinga ra ano e ahau ou hoariri hei taranga waewae mou.”

2 Ma Thowa e tono mai te tokotoko o tou kaha i Hiona;
hei rangatira koe i waenganui i ou hoariri.



3 Ka kakama tou iwi ki te tapae atu i a ratou i te ra o tou kaha,
i te ataahua o nga mea tapu. No te kopti mai o te ata,
kei a koe te tomairangi o tou whanaketanga.

4 Kua oati a Ihowa, e kore ano tana e puta ke; ®
“Hei tohunga koe ake ake, no te tikanga o Merekihereke.”

Te Wiki tuarua, me nga Rahina/Mane o te Whanautanga, Waiata na
89

1 Ka waiatatia e ahau nga mahi tohu a Ihowa ake ake; ®
ka whakapuakina e toku mangai tou pono
ki nga whakatupuranga katoa.

2 I mea hoki ahau, “Ka hanga ake te mahi tohu mo ake tonu atu; e
ka whakaptimautia e koe tou pono ki nga tino rangi ra ano.

3 “Kua whakarite kawenata ahau ki taku i whiriwhiri ai; ®
kua oati ki taku pononga ki a Rawiri;

4 ‘Ka pumau i ahau ou uri ake ake; ®
ka hanga tou torona ki nga whakatupuranga katoa.” ”

19 I korero moemoea koe i reira ki tau Mea Tapu, i mea, ®
“Kua hoatu e ahau he kaha ki runga ki tetahi marohirohi;
kua whakanuia e ahau tetahi i whiriwhiria i roto i te iwi.

20 Kua kitea e ahau taku pononga, a Rawiri; ®
kua whakawabhia ia e ahau ki taku hinu tapu.

21 Ka @ atu toku ringa hei awhina mona;
ma toku takakau ano ia e whakakaha.

22 E kore te hoariri e whai wahi ki a ia; ®
e kore ano hoki te tama a te kino e takino i a ia.

23 Maku e tukituki ona hoariri ki tona aroaro; ®

ka whiua e ahau te hunga e kino ana ki a ia.

24 Otira, ka mau ki a ia toku pono me taku mahi tohu; e
a, ma toku ingoa ka ara ai tona haona.

25 Maku ano tona ringa ka pa ai ki te moana; ®
tona matau ki nga awa.

26 Ka karanga ia ki ahau, ‘Ko koe toku Papa, toku Atua, ®
te kohatu o toku whakaoranga.’

27 Ka waiho ano ia hei matamua maku e
ki runga ake i nga Kingi o te whenua.

28 Ka rongoatia e ahau taku mahi tohu mona ake tonu atu; ®
ka mau tonu taku kawenata ki a ia.

29 Ka meinga hoki e ahau ona uri kia mau tonu ake ake, ®
tona torona anod ko nga ra o te rangi.”

Te Wiki tuatoru, me nga Rata/Tirei o te Whanautanga, Waiata 96

1 Waiatatia he waiata hou ki a Thowa; e
waiata, e te whenua katoa, ki a Thowa.

2 Waiata ki a Thowa, whakapaingia tona ingoa; ®
whakakitea tana whakaoranga i ténei ra, i ténei ra.

3 Whakapuakina tona kororia i waenganui i nga tauiwi, ®
ana mahi whakamiharo i waenganui i nga iwi katoa.

4 He nui hoki a Thowa3, he tika ano kia nui te whakamoemiti ki a ia; ®
kia wehingia nuitia ai i nga atua katoa.

5 He whakapakoko hoki nga atua katoa o nga iwi; ®
na Thowa ia i hanga nga rangi.

6 He honore, he kororia kei tona aroaro; ®
kei tona wahi tapu te kaha me te ataahua.



7 Waiho atu i a Ihowa, e nga hapt katoa o nga iwi; ®
waiho atu i a Ihowa te kororia me te kaha.

8 Waiho atu i a Ihowa te kororia e tika ana mo tona ingoa; ®
maua mai he whakahere, haere mai hoki ki ona marae.

9 Koropiko ki a Thowa i roto i te ataahua o te tapu; ®
kia wehi ra ki tona aroaro, e te whenua katoa.

10 Mea atu i waenganui o nga tauiwi, “E kingi ana a lhowa!” e
Ka @ te whenua, té taea te whakangaueue;
ka tika ana whakawa mo nga iwi.

11 Kia hari nga rangi, kia koa te whenua, ®
kia haruru te moana, me nga mea e hua ana i roto.

12 Kia hari te mara, me nga mea katoa i runga. ®
Ko reira and, koa ai nga rakau katoa o te ngahere;

13 ki te aroaro o Thowa, e haere mai ana hoki ia;
e haere mai ana ia ki te whakawa mo te whenua. e
Ka whakawa ia mo te ao i runga i te tika,
mo nga iwi hoki i runga i tona pono.

Te Wiki tuawha, me nga Raapa/Wenerei o te Whanautanga, Waiata
45

1 E pupuke ake ana te mea pai i roto i toku ngakau: ®
ka korerotia e ahau aku i tito ai mo te kingji;
he pene toku arero na te kaituhituhi hohoro.

2 Engari koe he ataahua i nga tama a te tangata; ®
kua ringihia ou ngutu ki te ahuareka;
na reira i manaakitia ai koe e te Atua ake ake.

3 Whitikiria tau hoari ki tou htiwha, e te Nui Rawa,
tou kororia me tou honore.



4 Aratakina hoki tou hoiho i runga i tou honore, i te kaha,
hei mea hoki mo te pono, mo te mahaki, mo te tika, ®
a, ma tou matau koe e whakaako ki nga mea whakamataku.

5 He koi au pere; ka hinga nga iwi ki raro i a koe; ®
kei roto ratou i te ngakau o nga hoariri o te kingi.

6 He ptimau, e te Atua, tou torona ake ake; ®
he hepeta tika te hépeta o tou kingitanga.

7 Kua aroha koe ki te tika, kua kino ki te hara; ®
na reira, nui atu i td ou hoa te whakawahinga a te Atua,
a tou Atua i a koe ki te hinu o te hari.

8 Ko tou kakahu katoa he kakara maira, he aroe, he kahia.
Ko nga mea aho, whakatangitangi o nga whare rei
nana koe i whakaahuareka.

9 Kei roto i au wahine honore nga tamahine kingi; ®
kei tou matau te kuini e tit ana, no Opira te koura.

10 Whakarongo, e ko, titiro, tahuri iho tou taringa; e
a, kia wareware koe ki tou iwi, ki te whare ano o tou papa.

11 Penei ka matenuitia e te kingi tou ataahua;
ko ia hoki tou Ariki; a, me koropiko ki a ia.
12 Ko reira ano te tamahine o Taira me te ohaoha; ®

ka whai ano nga tangata taonga o te iwi kia manakohia e koe.

13 Kei roto te tamahine a te kingi, he kororia kau,
he mea whakairo ki te koura tona kakahu.

14 He mea whakapaipai ki te ngira tona kakahu
e kawea ai ia ki te kingi; ®
ka arahina ki a koe nga wahina, ona takahoa e whai ana i a ia.

15 He hari, he koa ina kawea mai ratou; ®
ka tomo ki te whare o te kingi.



16 Ko au tamariki hei whakakapi mo 6u matua; ®
ka meinga ano ratou e koe hei kawana mo te whenua katoa.

17 Ka meinga e ahau tou ingoa kia maharatia
e nga whakatupuranga katoa; ®
e whakamoemititia ai koe e nga iwi a ake ake.

Te Wiki tuarima, me nga Rapare/Taite o te Whanautanga, Waiata
128

1 Ka hari nga tangata katoa e wehi ana i a lhows, ®
e haere ana i ana ara.

2 E kai hoki koe i te mahinga a ou ringa; ®
e hari koe, 3, ka tau te pai ki a koe.

3 E rite tau wahine ki te waina hua, i roto rawa i tou whare; ®
au tamariki ki nga mahuri oriwa, i nga taha o tau tepu.
4 N3, he pera te manaaki mo te tangata ®

e wehi ana i a Thowa.

5 Ka manaakitia koe e Thowa i Hiona; ®
a, e kite koe i te pai o Hiruharama i nga ra katoa e ora ai koe.

6 Ae, e kite koe i nga tamariki a au tamariki. e
Kia mau te rongo ki a Tharaira!

Te Wiki tuaono, me nga Ramere/Paraire o te Whanautanga, Waiata
132

1 E Thowa, maharatia a Rawiri, ®
me Ona mamaetanga ngakau katoa;

2 tana oati ki a Thowa, tana kupu taurangi ®
ki te Mea Nui o Hakopa;



3 “E kore rawa ahau e tae ki toku whare e noho ai ahau,
e eke ranei ki runga ki toku moenga;

4 e kore ahau e tuku i 0ku kanohi kia moe,
i oku kamo kia nenewha,

5 kia kitea ra ano e ahau he wahi mo Thowa3,
he nohoanga mo te Mea Nui o Hakopa.”

6 N3, i rangona e matou ki Eparata, ®
i kitea ki nga mara o te ngahere.

7 “Ka haere matou ki roto ki ona tapenakara; ®
ka koropiko ki tona ttiranga waewae.”

8 E ara, e Ihowa, ki tou okiokinga, ®
a koe, me te aka o tou kaha.

9 Kia whakakakahuria au tohunga ki te tika, ®
kia hamama tau hunga tapu i te hari.

10 Whakaaro ki a Rawiri, ki tau pononga, ®
kaua e whakapeaua atu te mata o tau i whakawahi ai.

11 Kua oati pono a Ihowa ki a Rawiri, e kore ia e tahuri ke i téna: o
“Ka whakanohoia e ahau tétahi hua o tou kopa ki tou torona.

12 Ki te puritia e au tama taku kawenata,
me taku whakaaturanga e ako ai ahau ki a ratou, ®
ka noho ano a ratou tama ki tou torona ake ake.”

13 Kua whiriwhiria hoki e Thowa a Hiona; ®
kua hiahiatia e ia hei nohoanga mona:

14 “Ko toku okiokinga ténei ake ake; ®
ko konei ahau noho ai, kua hiahiatia hoki e ahau.

15 Ka manaakitia rawatia e ahau tana kai; ®
ka whakamakonatia e ahau ona rawakore ki te taro.



16 Ka whakakakahuria hoki e ahau ona tohunga
ki te whakaoranga; ®
a, ka hamama tona hunga tapu i te hari.

17 Ka meinga e ahau kia pihi ki reira te haona o Rawiri; e
kua whakapaia e ahau he rama mo taku i whakawahi ai.

18 Ka whakakakahuria e ahau ona hoariri ki te whakama; e
a, ka matomato tona karauna i rungaiaia.”

Te Wiki tuawhitu, me nga Rahoroi/Hatarei o te Whanautanga,
Waiata 84

1 Ano te ataahua o 6u tapenakara, ®
e lhowa o nga mano!

2 E hiahia ana toku wairua, ae, e hemo ana ki nga marae o lhowa;
e tangi ana toku ngakau me oku kikokiko ki te Atua ora.

3 Me te pihoihoi hoki kua kite i tetahi whare, me te warou ano hoki
i tetahi ohanga mona, hei takotoranga mo ana pi, arg, i au ata, ®
e lhowa o nga mano, e toku Kingi, e toku Atua.

4 Ka hari te hunga e noho ana i tou whare; ®
he whakamoemiti tonu ta ratou ki a koe.

5 Ka hari te tangata ko tona kaha nei kei a koe; ®
kei roto i 0 ratou ngakau nga huarahi ki reira.

6 Ka haere ratou ra te Raorao o Paka, ka meinga e ratou hei puna; ®
ngaro iho ano hoki nga poka i te ua.

7 Ka haere atu ratou i te kaha ki te kaha;
ka kitea ratou ki te aroaro o te Atua i Hiona.

8 E Thows3, e te Atua 0 nga mano, whakarongo ki taku inoi; ®
tahuri mai tou taringa, e te Atua o Hakopa.



9 Titiro mai, e te Atua, e to matou whakangungu rakau; e
tirohia iho hoki te mata o tau tangata i whakawabhi ai.

10 NO te mea, he ra kotahi i ou whare, pai atu i nga ra kotahi mano. ®
Te tiaki tatau i te whare o toku Atua, pai atu ki ahau i te noho
ki nga téneti o te kino.

11 He ra hoki a Ihowa te Atua, he whakangungu rakau; e
ka homai e Thowa te atawhai me te kororia. E kore e kaiponuhia
e ia tetahi mea pai ki te hunga e tapatahi ana te haere.

12 E Thowa o nga mano, ®
ka hari te tangata e whakawhirinaki ana ki a koe.

Waiata Whakamoemiti na te Kawenata Tawhito
ko tenei
Waiata Whakamoemiti tuatahi

1 “E whakamanamana ana toku ngakau ki a Thows,
kua ara toku haona i a Thowa3;
ka rahi toku waha ki oku hoariri, noku ka koa ki tau whakaoranga.

2 Kahore he mea tapu, ko Thowa anake;
kahore ke atu, ko koe anake; ®
kahore ano hoki he kamaka hei rite mo to tatou Atua.

3 Kati te whakanui i te korero whakahih;
kei puta te whakapehapeha i 6 koutou mangai; ®
he Atua mohio hoki a Thowa, &, ka paunatia e ia nga mahi.

4 Whati ana nga kopere a te hunga marohirohi, e
a, ko te hunga i tatuki te waewae, ko te kaha hei whitiki mo ratou.

5 Ko Thowa hei whakarawakore,
ko ia hei whakawhiwhi ki te taonga; ®
mana e whakaiti, mana ano hoki e whakaara.



6 Whakaarahia ana e ia te iti i roto i te puehu,
ara anai a ia te rawakore i roto i te ptiranga paru, ®
a, whakanohoia iho ki roto ki nga rangatira,
meinga ana kia whiwhi ki te torona kororia.
N6 Thowa ra hoki nga pou tiaranga o te whenua;
a, whakanohoia iho e ia te ao ki runga.”

1 Hamuera 2.1-4, 7, 8

Kororia ki . ..

ko tenei ranei
Waiata Whakamoemiti tuarua

1 A, tera e puta ake he wana i te take i a Hehe, o
a, ka whai hua tetahi peka e tupu ake i roto i ona pakiaka.

2 Ka noho hoki te Wairua o Thowa ki runga ki a ia, ®
te wairua o te whakaaro nui, o te matauranga, te wairua
o te whakatakoto whakaaro, o te kaha, te wairua o te mohio,
o te wehi ki a Thowa;

3 3, ko tana e ahuareka ai ko te wehi ki a Thowa.
E kore ano ia e whakawa i runga i ta ona kanohi e kite ai, e kore ano
e whakaaro ki ta ona taringa e rongo ai, ina riria e ia te he.

4 Engari ka whakawa ia mo nga rawakore i runga i te tika;
i runga ano i te tika tona riri i te he,
he whakaaro nona ki te hunga mahaki o te whenua;
he whiu na tona mangai tana patu mo te whenua,
ka whakamatea ano e ia te tangata kino ki te manawa o ona ngutu.

5 Ka noho tahi ano te wuruhi raua ko te reme,
ka takoto tahi te reparo raua ko te ktiao koati; ko te kaao kau,
ko te ktiao raiona, ko te mea momona, kotahi ano ropa; ®
a, ma te tamaiti iti ratou e arahi.

6 E kore ratou e takino,
e kore ano e whakamate puta noa i toku maunga tapu; ®
no te mea ka kapi te whenua i te matauranga ki a Thows,
ano ko nga wai e taupoko nei i te moana.

Ihaia 11.1-4, 6, 9

Kororia ki . ..

Nga Panui Karaipiture
ko tetahi o enei panui, ko tetahi no te Maramataka o te tau ranei

Te Wiki tuatahi, me nga Ratapu o te Whanautanga

N3, karangatia ana ratou e Thu ki a ia, ka mea ki a ratou, “E mahara
ana koutou, ko te hunga e kia ana he kawana no nga tauiwi hei
whakatupu rangatira ki a ratou; ko 0 ratou tangata rarahi hoki hei
akiaki i a ratou. Otira, e kore e péra i roto i a koutou; engari, ki te mea
tetahi kia whakatupu tangata rahi i roto i a koutou, me whakatupu
kaimahi ia ma koutou. Ki te mea hoki tetahi o koutou kia whakatupu
tino tangata, me whakatupu pononga ia ma te katoa. Kthai nei hoki
te Tama a te tangata i haere mai kia mahia he mea mana, engari, kia
mahi ia, kia tuku hoki i a ia kia mate hei utu mo nga tangata
tokomaha.”

Maka 10.42-45

Te Wiki tuarua, me nga Rahina/Mane o te Whanautanga

N3, i puta te kupu a Thowa ki ahau, i mea, “Kiano koe i hanga e ahau
i roto i te kopa, kua mohio ahau ki a koe, &, kiano koe i puta mai i te
puku, kua whakatapua koe e ahau; kua whakaritea koe e ahau hei
poropiti ki nga iwi.” Na, ka mea ahau, “Aug, e Thow3, e te Atua,
nana, kahore e taea e ahau te korero, he tamariki nei hoki ahau.” Ano
ra ko Thowa ki ahau, “Kaua e mea, ‘He tamariki ahau:” no te mea,
ahakoa ko wai te hunga e unga atu ai koe e ahau, me haere tonu koe,
me korero hoki e koe nga mea katoa e whakahaua e ahau ki a koe.

Kaua e wehi i a ratou; kei a koe hoki ahau hei whakaora i a koe,” e ai
ta Thowa.
Heremaia 1.4-8

Te Wiki tuatoru, me nga Rata/Tirei o te Whanautanga

Ka mea a Thu, “Ko koutou te whakamarama o te ao. E kore e ngaro te
pa e th ana i runga i te maunga. E kore hoki e tahuna te rama, e
whakatdria ki raro o te méehua, engari, ki runga ki te taranga; &, ka
ttaho ki nga tangata katoa i roto i te whare. Waihoki kia ttaho to
koutou marama ki te aroaro o nga tangata, kia kite ai ratou i a koutou
hanga pai, kia whakakororia ai i to koutou Matua i te rangi.”

Matiu 5.14-16

Te Wiki tuawha, me nga Raapa/Wenerei o te Whanautanga

E matau ana hoki koutou ki te aroha noa o to tatou Ariki, o Thu
Karaiti, ar3, i a ia e whai taonga ana, whakarawakoretia iho ana ia, he
whakaaro ki a koutou, kia whai taonga ai koutou i tona
rawakoretanga.

2 Koroniti 8.9

Te Wiki tuarima, me nga Rapare/Taite o te Whanautanga

Ka mea a Thu, “Ki te karangatia koe e tétahi ki te marena, kaua e
noho ki te nohoanga rangatira, kei karangatia hoki e ia tetahi he nui
atu i a koe. Engari, ka karangatia koe, haere, e noho ki to muri rawa
nohoanga. Mo te tae rawa mai o te tangata nana koe i karanga, na, ka
mea ia ki a koe, ‘E hoa, neke ake.” Ko reira hoki koe whai kororia ai i
te aroaro o nga tangata e noho tahi ana koutou. Ki te whakanui hoki
tetahi i a ia, ka whakaititia; ki te whakaiti tetahi i a ia, ka whakanuia.’
Ruka 14.8 10-11

4

Te Wiki tuaono, me nga Ramere/Paraire o te Whanautanga

He teka ianei ko te nohopuku ténei i whiriwhiria e ahau? Kia
whakatangorotia nga here a te kino, kia wetekina nga paihere o te
ioka, kia tukua te hunga e tukinotia ana kia haere noa atu, kia

wawahia e koutou nga ioka katoa? He teka ianei ko te tuwha i tau
taro ma te tangata e mate ana i te kai, ko te mau mai ki tou whare i
nga rawakore i peia atu? Kia hipokina hoki te tangata e ta tahanga
ana, ina kitea e koe; kia kaua hoki e huna i a koe i ou kikokiko ake?
Ko reira tou marama puta ai, ano ko te paiaotanga, ka hohoro ano ou
mate te mahu; ka haere tou tika ki mua i a koe, ko te kororia ano o
IThowa hei hiku mou.

Ihaia 58.6-8

Te Wiki tuawhitu, me nga Rahoroi/Hatarei o te Whanautanga

[ ki atu and a Thu ki a nga Parihi, i mea, “Ko ahau te whakamarama o
te ao; ki te aru tétahi i ahau, e kore ia e haere i te pouri, engari, ka
whiwhi ki te marama o te ora.”

Hoani 8.12

Te Waiata a te Puhi Tapu, a Meri

Kianga mo nga ra noa iho

I titiro koe ki te iti o tdu pononga: ®

ka kiia e nga whakatupuranga katoa e haere ake nei, ko ia he wahine
hari.

Kianga mo te wa o te Whanautanga o te Karaiti, ranei
I te wa marie haumtmi ki te ao katoa,

i waenga i te haerenga hohoro o te po; ®

mai i tou torona, e te Atua, heke iho i te rangi,
rere ana tau Kupu kaha rawa.

Kianga mo nga ra o te Puhi Tapu, o Meri, ranei
Na Meri i whanau ai te Kupu o te Atua; ®
kua tika, ko Meri te Whaea manaaki tonu a te Karaiti to tatou Ariki.

& Ka whakanui toku wairua i te Ariki: e
e hari ana toku wairua ki te Atua, ki toku Kaiwhakaora;

Mbna i titiro ki te iti o tana pononga: ®
ta te mea hoki katahi ahau ka kiia e nga whakatupuranga katoa
e haere ake nei, he wahine hari.

He nui hoki nga mahi a te Mea Kaha ki ahau: e
he tapu hoki tona ingoa.

He mahi tohu tana ki te hunga e wehi ana ki a ia: ®
ki tenei whakatupuranga, ki tenei whakatupuranga.

Kua whakaputaina he kaha e ia, ara e tona ringa: ®
nana te hunga whakakake i marara ai, i te whakaaro
o 0 ratou ngakau.

Kua whakataka e ia nga piriniha i 6 ratou torona: e
a, whakateiteitia ake ana te hunga iti.

Kua whakakiia e ia te hunga mate hiakai ki nga mea pai: ®
kua tonoa kautia atu ana te hunga taonga.

Kua tautokona e ia a Iharaira, tana pononga: ®
he whakamahara hoki ki tana mahi tohu.

Ki a Aperahama ratou ko tana whanau ake tonu atu: e
péra hoki me tana i korero ai ki 0 tatou matua.

Ruka 1.46-55

Kia whakakororiatia te Matua, te Tama: °

me te Wairua Tapu;

ko te ritenga ia i te timatanga, a ténei and inaianei: °

i ka mau tonu iho, 3 ake ake. Amine.

ko tenei ranei
Kororia ki te Matua, ki te Tama,
ki te Wairua Tapu; °

mai i te timatanga, ki ténei wa,
a, haere ake nei. Amine.

Kianga ano

Nga Inoi

Nga o1 takawaenga me nga whakawhetai
E te Ariki, kia aroha mai.

E te Karaiti, kia aroha mai.

E te Ariki, kia aroha mai.

Te Inoi mo te ra, te noi mo te Ratii/Tiirei, te noi mo te Haerenga Mai ranei
Te Inoi mo te Raapa/Wenerei

E te Tama a te Atua, e te Tama a Merj,

i whanau mai ai i te whare kararehe i Péterehema,

kia whanau mai ano koe ki roto i a matou i ténei ra

a ma matou e mohio ai te ao

ki te miharo o tou aroha.

Amine.

Te Inoi mo te Whanautanga

Naumai e Thu, e to matou Kaiwhakaora mahaki, htimarie,
naumai ki Péterehema,

i aroha ai matou, i whawhai ai,

i tatari hihiri ai ki te rangimarie

e kore e taea e te ao te hohou mai.

Homai koa tou rangimarie, tou aroha, tou wairua htamarie,
me te maia ki te hapai i aua taonga whakahirahira

i roto i 8 matou mahi katoa.

Amine.

Te Inoi a te Ariki
E harikoa ana i te taenga o te Atua 1 waenganui i a tatou,
a, kua akona nei tatou e to tatou Ariki, ka inoi tatou.

E t0 matou Matua i te rangi
Kia tapu tou Ingoa.
Kia tae mai tou rangatiratanga.
Kia meatia tau e pai ai
ki runga ki te whenua,
kia rite and ki to te rangi.
Homai ki a matou aianei
he taro ma matou mo tenei ra.
Murua 6 matou hara,
Me matou hoki e muru nei
i 0 te hunga e hara ana ki a matou.
Aua hoki matou e kawea kia whakawaia;
Engari whakaorangia matou i te kino:
Nou hoki te rangatiratanga, te kaha,
me te kororia,
Ake ake ake. Amine.

Te manaakitanga

® Kia tau ki a tatou katoa

te atawhai o to tatou Ariki, o Ihu Karaiti,

me te aroha o te Atua,

me te whiwhinga tahitanga ki te Wairua Tapu,
ake ake. Amine.

I te wa o te Whanautanga, ko tenei ranei:

# Kia tau ki a tatau katoa te atawhai o te Karaiti to tatau
Kaiwhakaora.

Amine.

Kia whakapaingia te Ariki.
Ki te Atua ia te whakawhetai.

